
mit jren Schwermerischen, scheuslichen verfelschungen wollen wir, ob Gott
wil, nichts weder zu schicken noch zu schaffen haben. Kompt vns derwegen
nicht newe vnd frembd fur, das die Flacianer gemeltes Buchlin tadeln vnd
verwerffen, welches, so sie es nicht theten, musten sie besorgen, man moch-
te jnen nachsagen, das sie mit dieser Land Kirchen vnd Schulen sich vereini-
get vnd verglichen hetten, das denn in jrem verbossetem vnd verstocktem
hertzen sie jnen fur die groste schand vnd als eine reuocation vnd widerruff
alles jres bisanher gepflogenen mutwilgen furnemens achten vnd halten wur-
den. Hiemit sey Wigando auff seine Oration’!® Vnd [155r:] Jreneo, Westpha-
lo vnd allen andern, die sich 6ffentliche Flacianer bekennen, auff jre Schme-
hepredigten geantwortet.

Dis aber hat vns billich gewundert vnd ist vns gantz frembde furkomen, das
etliche, so bisher Flacianer nicht haben sein wollen vnd mit vnserm Corpore
doctrinae, wie sie sich denn gestellet, zufrieden gewesen sind, von vnserm
Catechesi vnbillicher weise zu vrteilen sich vnterfangen haben.”!® Vns ist es
jrenthalben leid, das wir hieraus sptren mussen, wie sie von der Lere, so sie
allhie bey vns gelernet vnd zuuor approbiret vnd fur recht gehalten, allgeme-
lich je mehr vnd weiter abweichen vnd andern zu gefallen diese Schul, von
welcher sie alle’ Gutthaten entpfangen, wider jr eigen Gewissen verun-
glimpffen vnd verdammen helffen. Schmertzlichen fellet es vns auch fur, das
in diesen Landen viel vber vns des Catechismi halben sich beschweren,’20
die wir gehofft hetten, sie solten mehr verstands von Christlicher Lere haben
vnd vngezweiuelt wissen, was nu in die funffzig Jar her fir ein Lere bey vns
were getrieben worden. So aber etliche vnter solchen noch sanabiles sein, die
vermanen wir, das sie doch wollen forn anfangen vnd die praefation, so vor
dem Catechesi furher gestellet,’?! mit vleis lesen Vnd denn die Erklerung
eines jeden sticks im Catechismo gegen der einhelligen Lere, so in vnserm
Corpore doctrinae vnd den Schrifften demselben gemes (wie wir am ende
des Buchlins auch gebeten) vergleichen vnd zusammenhalten vnd vns aus

9 Korrigiert aus ,,Cetechismi* nach D.
" nicht in D.

